
қилинишини, маҳаллий давлат ҳокимияти ва бошқаруви органлари фаолияти очиқлигини, жамоат ва 
парламент назоратини таъминлаш механизмлари такомиллаштирилиши долзарб масалалардан бири 
сифатида белгиланди.  

Калит сўзлар: маҳаллий давлат ҳокимияти органлари, коррупцияга қарши курашиш соҳаси, 
Тартибга солиш гилотинаси, шаффофлик, норматив ҳуқуқий ҳужжатлар, қарорлар.  

ЗАПУСК УПРАВЛЕНЧЕСКОЙ ДЕЯТЕЛЬНОСТИ МЕСТНЫХ ОРГАНОВ 
ГОСУДАРСТВЕННОЙ ВЛАСТИ НА ОСНОВЕ ЦИФРОВЫХ ТЕХНОЛОГИЙ 

 
Аннотация: В статье рассматриваются вопросы цифровизации деятельности органов местного 

самоуправления и практики подготовки и принятия решений через электронную систему «Электронное 
решение». Одним из наиболее актуальных вопросов сегодня является защита прав и интересов граждан, 
прозрачность местного самоуправления, совершенствование механизмов общественного и 
парламентского контроля.  

Ключевые слова: местное самоуправление, противодействие коррупции, регуляторная 
гильотина, прозрачность, нормативные акты, решения. 

Abstract: The article deals with the issue of digitalization of local government activities and the practice 
of preparing and making decisions through their electronic system "E-decision". One of the most pressing issues 
today is the protection of the rights and interests of citizens, the transparency of local government and public 
administration, and the improvement of mechanisms for public and parliamentary oversight. 

Дунёнинг ривожланган мамлакатларида замонавий менежмент тез ўзгариб 

бориши ҳамда анъанавий шакллардан рақамли шаклларга ўтиши янгича бошқарув 

фаолиятиннг вужудга келишини кўрсатиб бермоқда. 2022 йилда глобал тармоқ 

инфратузилмаси бутун дунё бўйича 189 млрд. АҚШ долларидан ортиқ даромад 

келтирди. Соҳани рақамлаштириш бўйича энг кўп даромад Хитой давлатига (42,9 млрд 

АҚШ доллари) тегишли бўлиб, кейинги ўринларда АҚШ ва Япония эгаллайди. Барча 

мамлакатлар 2023 йилда даромади ўтган йилларга нисбатан ўсиши кутилмоқда. 

Маҳаллий бошқарув органларида янги технологияларнинг жорий этилиши ҳамда 

кадрлар салоҳиятига алоҳида эътибор қаратилиши соҳалар бўйича бошқарув 

интеграцияси, иннновацияси ҳамда ишлаб чиқаришни рақамлаштириш имкониятини 

белгилаб беради. Аммо, турли даражадаги объектив ва субъектив омилларнинг таъсири 

натижасида, глобал Covid-19 пандемияси, иқтисодий инқирозларнинг дунё бўйича кенг 

тарқалиши бошқарув тизимида бир қатор баҳсли вазиятларни яъни давлат, маҳаллий 

ҳокимят, корхона ва ташкилотларни бошқаришдаги муаммоли вазиятларнинг юзага 

келишига олиб келмоқда. Шу боис, замонавий тизимига эга ривожланган 

мамлакатларда дифференциялашган рақамлаштириш тизимининг жорий этилиши 

соҳани бошқаришда бу усулдан фойдаланиш, тизимни ривожлантириш, замонавий 

технологияларни қўллаш, мавжуд муаммоларни бартараф этиш, замонавий бошқарув 

тизимини жорий этишга кенг эътибор қаратилишига замин яртилмоқда. 

Глобаллашув шароитида аҳоли сонининг кўпайиши натижасида дунё 

мамлакатлари бўйича иқтисодиётни тўлиқ рақамлаштириш дунё ҳамжамияти ичида ўз 

бошқарув услубига эга давлатлар рақамли тенденциялар асосида барча жамоат 

ташкилотларини тизимлашириш имкониятини яратиб беришмоқда. Рақамлаштириш 

жараёнида ахборот хавфсизлиги технологиялари бозори келгуси бир неча йил ичида 

ўсиши кутилмоқда. Бинобарин 2024 йилда ахборот хавфсизлиги бўйича жаҳон 

миқёсидаги харажатлар 2017 йилга нисбатан икки баравар кўп бўлиши кутилмоқда.  Шу 

сабабли, дунё мамлакатлари рақамлаштириш тизимида ислоҳотларни амалга 

оширишда салоҳиятли кадрларни тайёрлаш, янги технологияларни ўзлаштириш, 

ишлаб чиқариш ва ҳизмат кўрсатиш соҳаларини молиялаштиришни тизимни 

таъминлаш ҳамда мустақил амалга ошириш глобал кўламдаги долзарб масалалардан 

ҳисобланади. 

Янги Ўзбекистоннинг асосий стратегияларидан бири сифатида қаралаётган 

маҳаллий ҳокимият органларини рақамлаштиришдаги сўнгги йиллар ичида изчил 

амалга оширилаётган ислоҳотлар натижасида бошқарув фаолиятининг тубдан 

яхшиланишига олиб келинмоқда. Маҳаллий ҳокимият органларини рақамлаштириш 

ҳар томонлама ривожлантириш билан бир қаторда иқтисодиётнинг барқарор 

ривожланишини таъминлаш, самарали бандлик ва аҳоли турмуш даражасини 

оширишнинг долзарб масаласи бўлиб ҳисобланади. Мамлакатимиз бўйича 2022 йилда 

кўрсатилган бозор хизматлари умумий ҳажмини ўсишининг асосий омили молиявий 

хизматларнинг 29,6 % га ўсиши (кўрсатилган хизматлар умумий ҳажмининг ўсишига 

қўшган ҳиссаси 6,4 пункт), транспорт хизматлари – 11,9 % га (ўсишга қўшган ҳиссаси 2,8 

пункт), савдо хизматлари – 8,2 % га (ўсишга қўшган ҳиссаси 2,1 пункт), алоқа ва 

ахборотлаштириш хизматлари – 24,1 % (оширишга қўшган ҳиссаси 1,5 пункт), бошқа 

хизматлар – 13,7 % (оширишга қўшган ҳиссаси 0,5 пункт), таълим хизматлари – 12,1 % 

(оширишга қўшган ҳиссаси 0,5 пункт), шунингдек, яшаш ва овқатланиш хизматлари – 

15,3 % га, кўрсатилган хизматларнинг умумий ҳажмининг ўсишига қўшган ҳиссаси 0,4 

пунктни ташкил этди.[1] Шунингдек, маҳаллий бошқарув тизимига инновацион 

технологияларни жорий этиш, соҳага замонавий бошқарув усулларини тадбиқ этиш, 

илм-фан ишлаб чиқариш интеграциясини амалга ошириш, кадрлар салоҳиятини 

юксалтириш, меҳнат бозорини рақобатбардош кадрлар билан таъминлаш даражасини, 

илмий тадқиқот ишларининг самарадорлигини ошириш, соҳада фаолият олиб 

бораётган тизимнинг давлат маъмурий бошқарувини кескин камайтириш ҳамда шу 

орқали ўзгарувчан меҳнат бозори талабларига жавоб бера оладиган юқори малакали 

кадрлар тайёрлаш ҳамда республикамизнинг рақамлаштириш тизимини 

ривожлантириш ва бозор механизмларини жорий этишни талаб қилади. Шу сабабли, 

бугунги кунда мамлакатимизда маҳалий бошқарув органларида рақамлаштириш 

тизимида янги замонавий йўналишларни ташкил этиш, соҳани янги ривожланиш 

босқичига олиб чиқувчи омил сифатида эътироф этишимиз ҳамда замонавий 

технологияларни жорий этиш ва уларни самарали бошқариш йўналишида илмий-

тадқиқот ишларини амалга ошириш бугунги кундаги долзарб масалалардан 

ҳисобланади. 

Ўзбекистон Республикасида маҳаллий давлат ҳокимияти фаолиятини ташкил 

этишнинг асосий қоидалари Конституцияда белгилаб қўйилган. Олий ҳокимият 

органлари фаолиятини ташкил этиш каби маҳаллий давлат ҳокимиятини ташкил 

этишда ҳам Конституцияда белгилаб қўйилган асосий қоидаларга асосланиш жуда 

муҳимдир.[2] Чунки айнан маҳаллий ҳокимият бевосита қонунлар ва ижро этувчи 

ҳокимият норматив ҳужжатларини амалга оширади, бевосита жамиятнинг турли 

соҳаларидаги муаммолар билан тўқнашади. Шунинг учун маҳаллий давлат ҳокимияти 

халқ фаровонлигини таъминлаш ва шу каби давлат олдида турган муҳим вазифаларни 

бажаришда асосий ўрин тутади. Ўзбекистон Республикаси дунё тажрибасидан келиб 

чиққан ҳолда ўзига хос тарзда жойларда давлат ҳокимиятини амалга ошириш 

механизмини яратди. 

Кейинги йилларда мамлакатимизда коррупцияга қарши курашиш соҳасида 

муҳим ташкилий-ҳуқуқий ислоҳотлар амалга оширилди. Аҳолининг ҳуқуқий онги ва 

ҳуқуқий маданиятини оширишга, жамиятда коррупцияга муросасиз муносабатни 

шакллантиришга йўналтирилган тизимли чоралар кўрилди. Ислоҳотларни амалга 

ошириш доирасида фуқароларнинг ҳуқуқ ва манфаатлари ҳимоя қилинишини, 

маҳаллий давлат ҳокимияти ва бошқаруви органлари фаолияти очиқлигини, жамоат ва 

парламент назоратини таъминлаш механизмлари такомиллаштирилди, шунингдек, 

ҳуқуқни муҳофаза қилиш ва суд органлари фаолиятининг ҳуқуқий асослари ислоҳ 

қилинди. Шу билан бирга, иқтисодиётни янада ўстириш, халқ фаровонлигини ошириш, 

мамлакатда инвестиция муҳитини яхшилаш борасидаги стратегик вазифаларни ҳал 

этиш коррупцияга қарши курашиш соҳасида давлат сиёсатининг самарали амалга 

оширилишини таъминлаш ҳамда коррупция кўринишларининг сабаб ва шарт 

шароитларини бартараф этиш бўйича янги тизимли чоралар кўрилишини тақозо 

қилмоқда. Сир эмас, барча соҳаларни ислоҳ қилишга қаратилган дастурларни амалга 

ошириш қонун ҳужжатлари сонининг янада ортишига олиб келди. Ҳужжатларининг 

кўплиги, тарқоқлиги амалиётда уларни тушунишни қийинлаштириб, ҳуқуқий тафовут 

ва ҳаддан ташқари тартибга солиш ва бюрократияга замин яратмоқда.  

Мавзуга оид адабиётлар таҳлили ва методлар. Ўзбекистон Республикаси 

Президенти Ш.М. Мирзиёевнинг “2020 йил 29 декабр куни Олий Мажлисга 

мурожаатномаси” методологик манба сифатида фойладанилди. Мазкур мақолани 

таҳлил қилиш жараёнида илмий билишнинг тарихийлик, мантиқийлик, анализ, синтез 

ва обективлик усулидан фойдаланилди. Мазкур тадқиқот жараёнида маҳаллий давлат 

ҳокимияти органларида бошқарув қарорларини рақамлаштириш жиҳатлари объектив 

очиб берилди.[3] 

Мамлакатимизда ҳуқуқ ижодкорлиги фаолияти сифатини тубдан оширишга, 

қабул қилинаётган қонун ҳужжатларининг амалга оширилаётган ислоҳотлар 

жараёнига таъсирини кучайтиришга қаратилган кенг кўламли ишлар амалга 

оширилмоқда. Ўзбекистон Республикаси Президентининг 2018 йил 8 августдаги ПФ-

5505-сон «Норма ижодкорлиги фаолиятини такомиллаштириш консепсиясини 

тасдиқлаш тўғрисида»ги Фармонига 1-илова билан «Норма ижодкорлиги фаолиятини 

такомиллаштириш КОНСЕПЦИЯСИ» ҳамда 3-Илова билан «Норма ижодкорлиги 

фаолиятини такомиллаштириш консепциясини амалга ошириш бўйича комиссия 

ТАРКИБИ» тасдиқланган.  

Фармон билан Комиссияга бир қатор вазифалар белгиланган. Жумладан, икки ой 

муддатда идоравий норматив-ҳуқуқий ҳужжатлар нормаларини юқори юридик кучга 

эга бўлган қонун ҳужжатларига ўтказиш ва «тартибга солиш гилотинаси» усулини 

қўллаш орқали қолган ҳужжатларни, шу жумладан, қонунчиликни тизимлаштириш 

доирасида ҳар бир идоранинг ваколатини босқичма-босқич камайтириш ва бекор 

қилишни назарда тутувчи, улар томонидан қабул қилинаётган идоравий норматив-

ҳуқуқий ҳужжатларнинг аниқ рўйхатини белгилаш бўйича таклиф кириш. Шунингдек, 

Консепция билан Ўзбекистон Республикаси Адлия вазирлиги Ахборот технологиялари 

ва коммуникацияларини ривожлантириш вазирлиги билан биргаликда 2019 йил 1 

январга қадар қуйидагиларни таъминлаш белгиланган:  

- Норматив-ҳуқуқий ҳужжатлар лойиҳасини ишлаб чиқиш ва келишишнинг ягона 

электрон тизимини ишлаб чиқиш ва синов тариқасида ишга тушириш, бунда: норматив-

ҳуқуқий ҳужжатлар лойиҳасини ишлаб чиқиш ва келишиш жараёнини бошқариш ва 

назорат қилиш, шу жумладан, масъул идоралар, бошқа органлар ва ташкилотлар 

томонидан лойиҳаларга электрон кўринишдаги виза қўйишни амалга ошириш; 

норматив-ҳуқуқий ҳужжатлар лойиҳаларини кўриб чиқиш ва келишиш бўйича 

идоралараро электрон ҳамкорликни, шунингдек, уларни ишлаб чиқиш жараёни 

мониторинг қилинишини таъминлаш; лойиҳаларни жамоатчилик ва касбий доирада 

муҳокама қилиш, шу жумладан, фойда, харажат ва кутилаётган натижалар таҳлилини 

ҳамда уларнинг жисмоний ва юридик шахсларнинг ҳуқуқлари ва манфаатларига, 

ижтимоий соҳага, тадбиркорлик фаолиятига, атроф-муҳит ҳолатига таъсирини, 

шунингдек, юзага келиши мумкин бўлган оқибатларни баҳолаш имконини яратиш.  

Ўзбекистон Республикаси Президенти Ш.М.Мирзиёевнинг 2020 йил 

29 декабр куни Олий Мажлисга мурожаатномаларида «оҳирги икки йилда 

ҳокимларнинг 2,5 мингга яқин қарори судлар томонидан бекор қилингани бундан буён 

уларнинг қарор қабул қилишида очиқликни таъминлаш зарурлигини тақозо 

этмоқдалиги, шунинг учун маҳаллий давлат ҳокимияти идораларининг қарорларини 

ҳисобга қўйиш ва эълон қилиш бўйича электрон ахборот тизими жорий этилиши» 

таъкидланган. Шунингдек, «Тадбиркорлик фаолияти билан боғлиқ 5 мингга яқин 

норматив-ҳуқуқий ҳужжатлар қайта кўриб чиқилиб, уларнинг сони қисқартирилади 

ҳамда Тадбиркорлик кодекси ишлаб чиқилиши» таъкидланган.[3] 

Маҳаллий давлат ҳокимияти органлари томонидан фуқаролар ва кенг 

жамоатчиликни ахборот билан таъминлаш борасида амалга ошириладиган ислоҳотлар, 

жумладан янги қонун ҳужжатларини қабул қилиш, мавжуд қонунларга қўшимча ва 

ўзгартиришлар киритиш, жойларда яратилаётган ахборот-коммуникация 

технологияларини такомиллаштиришга қарамасдан кўп маълумот ва ахборотлар 

аҳолига етказилмасдан ёпиқлигича қолмоқда. Бу вилоят, туман ва шаҳар 

ҳокимликларнинг жамоатчилик билан бўладиган мносабатларига салбий таъсир 

кўрсатади. Ўз навбатида бу ҳол ижтимоий-маиший муаммоларни оператив тарзда 

бартараф этиш, шунингдек, ушбу органлар фаолияти устидан жамоат назоратини 

ўрнатиш имконини бермайди.  

Қонун ҳужжатларининг кўплиги нафақат аҳоли, юридик шахслар, балки ҳуқуқни 

қўлловчи давлат хизматчиларининг ўзларига ҳам ноқулайлик туғдиради. Ҳозирги 

кунда маҳаллий давлат ҳокимият органлари томонидан қарорлар қабул қилишда 

қуйидаги муаммоларни санаб ўтиш мумкин:  

Биринчидан, Маҳаллий давлат ҳокимият органлари томонидан қарорлар қабул 

қилишда ягона ёндашув мавжуд эмаслиги ва мураккаблиги;  

Иккинчидан, Очиқлиги ва шаффофлиги таъминланмаганлиги;  

Учинчидан, Қонунийликни таъминлаш ва назорат қилишда АКТ ечимларидан 

фойдаланилмаганлиги;  

Тўртинчидан, Маҳаллий давлат ҳокимият органлари томонидан қарорлар қабул 

қилишда таҳлил қилиш учун объектив маълумотларнинг мавжуд эмаслиги;  

Бешинчидан, Маҳаллий давлат ҳокимият органлари томонидан қарорлар қабул 

қилишда ортиқча вақт ва қоғоз сарфи. Жисмоний ва юридик шахсларнинг ҳуқуқ ва 

манфаатларига путур этказилиши, давлат ҳокимияти идораларига нисбатан 

фуқароларнинг ишончи пасайишига олиб келмоқда ҳамда ноқонуний қабул қилинган 

қарорларни ҳуқуқни муҳофаза қилувчи, прокуратура ва суд органлари томонидан бекор 

қилинишига олиб келмоқда. Адлия органларининг тақдимномаларига асосан маҳаллий 

давлат ҳокимияти органларининг 2019 йилда 1 752 та, 2020 йилда 1 370 та қарор ва 

фармойишлари бекор қилинган. 

Хулоса ва таклифлар. «E-qaror» электрон тизими қуйидаги афзалликларга эга: 

Биринчидан, маҳаллий давлат ҳокимияти органлари қарори, фармойиши ва 

кенгаш қарорларини яратиш, манфаатдор идоралар билан келишиш, ҳуқуқий 

экспертизага киритиш ва расман нашр этишни ягона манзилдан туриб амалга 

оширилади;  

Иккинчидан, маҳаллий давлат ҳокимияти органлари қарори, фармойиши ва 

кенгаш қарорларини ишлаб чиқиш ва қабул қилишда шаффофликни таъминланган 

ҳолда, тадбиркорларга бизнес жараёнларини тезроқ амалга ошириш имокниятини 

беради;  

Учинчидан, маҳаллий давлат ҳокимияти органлари қарори, фармойиши ва 

кенгаш қарорларини ишлаб чиқишда Ўзбекистон Республикаси бўйича бир хилликни 

таъминланади;  

Тўртинчидан, маҳаллий давлат ҳокимияти органлари қарори, фармойиши ва 

кенгаш қарорларини ишлаб чиқиш ва қабул қилишда инсон омилини камайтириш, 

қабул қилинган ҳужжатлар билан Интренет тармоғида танишиш имкониятини беради; 

 Бешинчидан, маҳаллий давлат ҳокимияти органларининг қарорларини қабул 

қилиш жараёнида муддатларни қисқаради;  

Олтинчидан, маҳаллий давлат ҳокимияти органлари қарори, фармойиши ва 

кенгаш қарорларини ишлаб чиқиш ва қабул қилишда, маҳаллий давлат ҳокимияти 

вакиллари томонидан хизмат вазифасини суиистеъмол қилиш(коррупция)га қарши 

курашиш ва олдини олиш;  

Еттинчидан, фуқароларнинг қонуний ҳуқуқ ва манфаатларини муҳофаза қилиш. 

«E-qaror» электрон тизимини Республикамизнинг барча ҳокимликларида жорий этиш 

орқали фуқароларимизнинг маҳаллий давлат ҳокимияти органлари фаолиятида 

қарори, фармойиши ва кенгаш қарорларини ишлаб чиқиш ва қабул қилишда 

шаффофлик таъминланади, шунингдек тадбиркорлик субъектлари учун асоссиз 

ҳаражатлар қилишга олиб келувчи ортиқча маъмурий чекловларни жорий этадиган 

қоидалар ва нормалар ўрнатилиши олди олинади. 

